
Umsögn SASS um áform um breytingu á hafnalögum nr. 61/2003 (gjaldaákvæði 
hafnalaga) 
 
Samtök sunnlenskra sveitarfélaga (SASS) fagna því að hafin sé vinna við endurskoðun 
gjaldaákvæða hafnalaga nr. 61/2003. Mikilvægt er að lagaumhverfi hafna sé skýrt, gagnsætt og 
taki mið af því hlutverki sem hafnir gegna sem mikilvægir innviðir fyrir atvinnulíf, samgöngur og 
byggðaþróun. 
 
SASS tekur undir það markmið að skýra heimildir hafna til gjaldtöku og einfalda framkvæmd 
gjaldskrárákvæða þannig að hafnir geti með eðlilegum hætti staðið undir rekstri sínum, viðhaldi, 
endurnýjun mannvirkja og nauðsynlegri uppbyggingu til framtíðar.  
 
SASS vill einnig benda á að að mikilvægt sé í áframhaldandi vinnu frumvarpsins að tekið sé tillit til 
þess að rekstrarforsendur hafna eru ólíkar. Hafnir gegna mismunandi hlutverki eftir staðsetningu, 
umfangi starfsemi og þjónustusvæði og mikilvægt er að nýtt lagaumhverfi veiti nauðsynjanlegt 
svigrúm til að mæta þeim mismunandi aðstæðum. Til að mynda gegna hafnir á Suðurlandi 
mikilvægu hlutverki fyrir atvinnulíf, byggðaþróun, samgöngur, sjávarútveg, ferðaþjónustu og 
öryggi samfélaga. 
 
SASS vill einnig benda á að áfram verði haft virkt samráð við sveitarfélög, hafnir og aðra 
hagsmunaaðila við mótun frumvarpsins, enda geta breytingar á gjaldtökuheimildum haft áhrif á 
fjárhag hafnarsjóða, uppbyggingu innviða og starfsskilyrði atvinnulífs sem byggir afkomu sína að 
verulegu leyti á hafnastarfsemi. 
Að lokum telur SASS mikilvægt að við frekari endurskoðun hafnalaga verði horft til heildarstefnu 
um þróun hafna, hlutverk þeirra í orkuskiptum, atvinnuþróun og samgöngum, sem og samspils 
þeirra við byggðaþróun og sveitarfélög.  

